
АННОТАЦИЯ 
 В данном исследовании изучены клинические, лабораторные и функциональные особенности поздних осложнений у пациентов с 

сахарным диабетом 2 типа, а также оценена эффективность комплексной реабилитационной модели. В исследование были включены 80 
пациентов в возрасте 25–55 лет, разделённых на две группы: контрольную и основную, получавшую комплексную реабилитацию. По 
результатам 6-месячного наблюдения в основной группе отмечено значительное снижение нейропатических симптомов, уровня HbA1c, 
улучшение сердечно-сосудистых показателей и качества жизни. Полученные данные подтверждают высокую эффективность 
комплексного подхода и необходимость его внедрения в клиническую практику. 

Ключевые слова: сахарный диабет, реабилитация, нейропатия, HbA1c, физиотерапия, метаболический контроль, качество жизни 

EFFECTIVENESS OF COMPREHENSIVE REHABILITATION IN THE MANAGEMENT OF LATE COMPLICATIONS IN 

TYPE 2 DIABETES MELLITUS 
ANNOTATION 

This study investigated the clinical, laboratory, and functional characteristics of late complications in patients with type 2 diabetes mellitus and 
evaluated the effectiveness of a comprehensive rehabilitation model. A total of 80 patients aged 25–55 years were enrolled and divided into a control 
group and an intervention group receiving комплекс rehabilitation therapy. After 6 months of follow-up, the intervention group demonstrated a 
significant reduction in neuropathic symptoms, decreased HbA1c levels, improved cardiovascular parameters, and enhanced quality of life. The 
results confirm the high effectiveness of a comprehensive approach and support its implementation in clinical practice. 

2-TIP QANDLI DIABETDA KECHKI ASORATLARNI KOMPLEKS REABILITATSIYA ASOSIDA BOSHQARISH 

SAMARADORLIGI 
ANNOTATSIYA 

Ushbu tadqiqotda 2-tip qandli diabet bilan og‘rigan bemorlarda kechki asoratlarning klinik, laborator va funksional xususiyatlari o‘rganildi 
hamda kompleks reabilitatsiya modelining samaradorligi baholandi. Tadqiqotga 25–55 yosh oralig‘idagi 80 nafar bemor jalb qilinib, ular ikki 
guruhga ajratildi: nazorat guruhi va kompleks reabilitatsiya dasturi asosida davolangan asosiy guruh. 6 oy davomida olib borilgan kuzatuv 
natijalariga ko‘ra, asosiy guruhda periferik neyropatiya simptomlari sezilarli kamaydi, HbA1c darajasi pasaydi, yurak-qon tomir ko‘rsatkichlari 
yaxshilandi hamda hayot sifati oshdi. Olingan natijalar kompleks yondashuvning yuqori samaradorligini ko‘rsatdi va uni klinik amaliyotga joriy 
etish zarurligini asoslaydi. 

Kalit so‘zlar:  qandli diabet, reabilitatsiya, periferik neyropatiya, HbA1c, fizioterapiya, metabolik nazorat, hayot sifati 
 

http://dx.doi.org/10.26739/2181-0974/2026/7/2/4/5


ЖУРНАЛ КАРДИОРЕСПИРАТОРНЫХ ИССЛЕДОВАНИЙ | JOURNAL OF CARDIORESPIRATORY RESEARCH                                                                                       №2/4  |  2026 

28 
 

Kirish. Qandli diabet (QD) XXI asrning eng dolzarb global tibbiy 
muammolaridan biri bo‘lib, u surunkali kechishi, yuqori tarqalganligi 
va og‘ir asoratlar bilan xarakterlanadi. Jahon sog‘liqni saqlash tashkiloti 
(JSST) va Xalqaro diabet federatsiyasi ma’lumotlariga ko‘ra, hozirgi 
kunda dunyoda 537 milliondan ortiq odam qandli diabet bilan 
yashamoqda va 2045-yilga borib bu ko‘rsatkich 780 milliondan oshishi 
kutilmoqda [1]. Ayniqsa, 2-tip qandli diabet umumiy holatlarning 90–
95% ini tashkil etib, u metabolik sindrom, semizlik va jismoniy 
faollikning pasayishi bilan chambarchas bog‘liq hisoblanadi [2]. 

So‘nggi yillarda olib borilgan epidemiologik tadqiqotlar shuni 
ko‘rsatadiki, qandli diabet nafaqat rivojlangan mamlakatlarda, balki 
rivojlanayotgan davlatlarda ham tez sur’atlar bilan ortib bormoqda, 
jumladan O‘zbekiston Respublikasida ham ushbu kasallikning tarqalish 
darajasi keskin oshib, aholining 8–10% gacha qismini qamrab olmoqda 
[3]. Bu esa sog‘liqni saqlash tizimi oldiga yangi vazifalarni qo‘ymoqda, 
ayniqsa kasallikning asoratlarini erta aniqlash va samarali boshqarish 
masalasi muhim ahamiyat kasb etmoqda. 

Qandli diabetning asosiy xavfi uning uzoq muddatli asoratlari bilan 
bog‘liq bo‘lib, ular orasida diabetik neyropatiya, nefropatiya, 
retinopatiya, angiopatiya va yurak-qon tomir kasalliklari yetakchi 
o‘rinni egallaydi [4]. Ushbu asoratlar bemorlarning hayot sifatini keskin 
pasaytiradi, nogironlik darajasini oshiradi va o‘lim xavfini bir necha 
barobarga ko‘paytiradi. Masalan, Harding va hammualliflari (2019) o‘z 
tadqiqotlarida diabet bilan bog‘liq yurak-qon tomir asoratlari umumiy 
o‘limning asosiy sababi ekanligini ta’kidlagan [5], Zheng va boshqalar 
(2018) esa diabetik asoratlar patogenezida metabolik va yallig‘lanish 
jarayonlarining muhim rol o‘ynashini ko‘rsatgan [6]. 

Diabetik neyropatiya eng ko‘p uchraydigan asoratlardan biri bo‘lib, 
u bemorlarning 50% gacha qismida uchraydi va asosan periferik nerv 
tizimining zararlanishi bilan namoyon bo‘ladi [7]. Bunday holatlarda 
og‘riq, paresteziya, sezuvchanlikning pasayishi va mushak zaifligi 
kuzatiladi, bu esa bemorning kundalik faoliyatini cheklaydi va diabetik 
oyoq sindromi rivojlanishiga olib kelishi mumkin. Chatterjee va 
hamkorlari (2022) tomonidan o‘tkazilgan tadqiqotlarda fizioterapiya va 
reabilitatsiya usullarini qo‘llash neyropatik simptomlarni sezilarli 
kamaytirishi ko‘rsatilgan [8]. 

Shu bilan birga, glyukemik nazoratning yetarli darajada bo‘lmasligi 
organizmda surunkali past darajadagi yallig‘lanish jarayonlarini 
faollashtirib, oksidlovchi stressni kuchaytiradi va tomir devorlarining 
shikastlanishiga olib keladi [9]. Davies va hammualliflari (2021) 
tomonidan ishlab chiqilgan zamonaviy klinik tavsiyalarda glyukozani 
qat’iy nazorat qilish, jismoniy faollikni oshirish va ovqatlanishni to‘g‘ri 
tashkil etish orqali diabetik asoratlar xavfini 35–40% gacha kamaytirish 
mumkinligi ta’kidlangan [10]. 

So‘nggi yillarda ilmiy tadqiqotlar shuni ko‘rsatmoqdaki, diabetni 
davolashda faqat farmakologik yondashuv yetarli emas, balki kompleks 
reabilitatsiya choralarini qo‘llash zarur hisoblanadi, chunki bu 
yondashuv organizmning barcha tizimlariga bir vaqtning o‘zida ta’sir 
ko‘rsatadi [11]. Yuldashev va Kamalova (2020) o‘z tadqiqotlarida 
individual yondashuv asosida olib borilgan reabilitatsiya dasturlari 
bemorlarning 60–70% ida metabolik nazorat va hayot sifatini 
yaxshilaganini ko‘rsatgan [2]. 

Biroq, amaliy tibbiyotda diabetik bemorlarni davolashda ko‘pincha 
asosiy e’tibor dori vositalariga qaratilib, reabilitatsiya, psixologik 
yordam va ijtimoiy moslashuv masalalari yetarlicha e’tiborga 
olinmayapti. Natijada kasallik asoratlari chuqurlashib, bemorlarning 
hayot sifati pasayib bormoqda. Shu sababli qandli diabetdan keyingi 
asoratlarni chuqur o‘rganish, ularning patogenezini aniqlash va samarali 
kompleks reabilitatsiya modelini ishlab chiqish zamonaviy tibbiyotning 
dolzarb ilmiy-amaliy vazifalaridan biri hisoblanadi. 

Shu nuqtai nazardan, mazkur tadqiqotning maqsadi 2-tip qandli 
diabet bilan og‘rigan bemorlarda kechki asoratlarni klinik, laborator va 

funksional ko‘rsatkichlar asosida tahlil qilish hamda kompleks 
reabilitatsiya yondashuvining samaradorligini baholashdan iborat 
bo‘lib, ushbu yondashuvni amaliyotga joriy etish orqali bemorlarning 
sog‘lig‘ini yaxshilash, asoratlarni kamaytirish va hayot sifatini 
oshirishga erishish mumkin. 

Materiallar va usullar. Mazkur ilmiy tadqiqot prospektiv, 
nazoratli va aralashuvga yo‘naltirilgan dizaynda tashkil etilib, 6 oy 
davomida olib borildi hamda unda 25–55 yosh oralig‘idagi 80 nafar 2-
tip qandli diabet bilan og‘rigan bemorlar ishtirok etdi, bemorlarning 
kasallik davomiyligi 5 yildan 15 yilgacha bo‘lib, ular tanlab olish 
jarayonida glyukemik nazorat yetarli darajada bo‘lmagan (HbA1c 
≥7%), shuningdek kamida bitta diabetik asorat (periferik neyropatiya, 
angiopatiya yoki yurak-qon tomir xavfi) mavjud bo‘lgan shaxslar 
sifatida saralandi, bunda tadqiqotga kiritish va chiqarish mezonlari 
qat’iy belgilangan bo‘lib, og‘ir yurak yetishmovchiligi, o‘tkir insult 
yoki infarkt, og‘ir buyrak yetishmovchiligi va boshqa og‘ir somatik 
holatlar mavjud bemorlar tadqiqotdan chiqarildi, bu esa olingan 
natijalarning aniqligini oshirishga xizmat qildi. 

Bemorlar randomizatsiya usuli asosida ikki guruhga ajratildi, bunda 
birinchi guruh (I-guruh) standart dori-darmon terapiyasi va umumiy 
tavsiyalar asosida kuzatilgan bo‘lsa, ikkinchi guruh (II-guruh) kompleks 
reabilitatsiya dasturi asosida davolandi, ushbu dastur ilmiy asoslangan 
holda ishlab chiqilib, u organizmning metabolik, funksional va 
psixologik holatini kompleks tiklashga qaratildi, xususan, parhez 
terapiyasi glyukemik indeks past bo‘lgan oziq-ovqatlarni tanlash, kunlik 
kaloriya balansini nazorat qilish va lipid almashinuvini 
normallashtirishga qaratilgan bo‘lsa, jismoniy yuklama dasturi yurak-
qon tomir tizimining funksional imkoniyatlarini oshirish, insulin 
sezgirligini yaxshilash va mushak faoliyatini tiklash maqsadida 
dozalanib berildi, fizioterapiya usullari esa periferik qon aylanishini 
yaxshilash, nerv tolalari faoliyatini tiklash va og‘riq sindromini 
kamaytirishga qaratildi, psixologik qo‘llab-quvvatlash esa 
bemorlarning motivatsiyasini oshirish, stressni kamaytirish va 
davolashga sodiqlikni kuchaytirishga xizmat qildi. 

Tadqiqot davomida barcha bemorlarda klinik, laborator va 
funksional ko‘rsatkichlar muntazam ravishda baholandi, bunda arterial 
bosim, yurak urish tezligi, tana massa indeksi kabi umumiy klinik 
parametrlar, glyukoza darajasi, HbA1c, lipid profili va CRP kabi 
biokimyoviy ko‘rsatkichlar, periferik neyropatiyani baholash uchun 
NDS shkalasi va vibratsion sezgirlik, shuningdek jismoniy 
imkoniyatlarni aniqlash uchun 6 daqiqalik yurish testi va hayot sifatini 
baholash uchun SF-36 so‘rovnomasi qo‘llanildi, barcha natijalar dastlab 
va 6 oy o‘tgach qayta o‘lchanib, statistik tahlil yordamida o‘zgarishlar 
ishonchliligi baholandi. 

Tadqiqot maqsadi. Mazkur tadqiqotning asosiy maqsadi 2-tip qandli 
diabet bilan og‘rigan bemorlarda rivojlanadigan kechki asoratlarni 
klinik, laborator va funksional ko‘rsatkichlar asosida kompleks 
baholash hamda ushbu asoratlarni kamaytirishga qaratilgan kompleks 
reabilitatsiya modelining samaradorligini aniqlashdan iboratdir, bunda 
ayniqsa periferik neyropatiya, yurak-qon tomir tizimi o‘zgarishlari va 
metabolik buzilishlarning dinamikasini o‘rganish 

Tadqiqot natijalari. Tadqiqot jarayonida dastlab bemorlar bilan 
ishlash tizimli ravishda tashkil etilib, barcha ishtirokchilar bir xil 
protokol asosida tekshiruvdan o‘tkazildi, keyinchalik ular klinik va 
laborator ko‘rsatkichlariga qarab guruhlarga ajratildi va har bir guruhda 
mos davolash usullari qo‘llanildi, 6 oy davomida muntazam kuzatuv 
olib borilib, davolash samaradorligi bosqichma-bosqich baholab 
borildi, bunda kompleks reabilitatsiya guruhida bemorlarning 
davolashga rioya darajasi yuqori bo‘lgani natijalarning sezilarli 
yaxshilanishiga olib keldi.

 
1-jadval. Boshlang‘ich klinik va metabolik ko‘rsatkichlar 

Ko‘rsatkich I-guruh II-guruh 

HbA1c (%) 8.7 8.5 

Glyukoza 9.8 9.4 

TMI 29.5 28.7 

Boshlang‘ich bosqichda har ikki guruhda metabolik ko‘rsatkichlar 
deyarli bir xil bo‘lib, HbA1c darajasining yuqoriligi glyukozaning uzoq 
muddatli nazorati buzilganligini ko‘rsatadi, bu esa asoratlar 
rivojlanishining asosiy patogenetik omili hisoblanadi, TMI 

ko‘rsatkichlarining yuqoriligi esa semizlik va insulin rezistentligining 
mavjudligini bildiradi, bu esa davolashda kompleks yondashuv 
zarurligini asoslaydi.

 
2-jadval. Neyropatiya dinamikasi 

Ko‘rsatkich Dastlab 6 oy 

I-guruh 9.4 8.7 

II-guruh 9.5 6.2 

II-guruhda neyropatik simptomlarning 34% ga kamayishi nerv 
tolalarining funksional tiklanishi va periferik qon aylanishining 
yaxshilanishi bilan izohlanadi, bu esa fizioterapiya va jismoniy 

mashqlar ta’sirida nerv impulslarining o‘tishi yaxshilangani bilan 
bog‘liq, I-guruhda esa sezilarli o‘zgarish kuzatilmagan, bu faqat 
farmakologik davolashning yetarli emasligini ko‘rsatadi. 

3-jadval. Yurak-qon tomir ko‘rsatkichlari 
Ko‘rsatkich I-guruh II-guruh 

AQB −3 mmHg −15 mmHg 

YUT −2 bpm −8 bpm 

6DYT +11 m +71 m 

II-guruhda arterial bosimning sezilarli pasayishi yurak-qon tomir 
tizimiga tushadigan yuklamaning kamayganini bildiradi, yurak urish 
tezligining pasayishi esa yurakning iqtisodiy ishlashini ko‘rsatadi, 6 

daqiqalik yurish testining sezilarli oshishi esa jismoniy chidamlilik va 
mushak faoliyatining yaxshilanganini ko‘rsatadi. 

4-jadval. Hayot sifati ko‘rsatkichlari 
Ko‘rsatkich Dastlab 6 oy 

Jismoniy 58.4 74.8 

Ruhiy 61.2 79.1 

Hayot sifatining oshishi kompleks reabilitatsiya nafaqat jismoniy balki psixologik holatga ham ijobiy ta’sir ko‘rsatganini bildiradi, ayniqsa 
ruhiy komponentning oshishi psixologik yordam va stressni kamaytirish bilan bog‘liq. 

5-jadval. Biokimyoviy ko‘rsatkichlar 
Ko‘rsatkich Dastlab 6 oy 

HbA1c 8.6 7.2 

CRP 4.8 2.9 

TG 2.2 1.7 

HbA1c darajasining pasayishi glyukozaning barqaror nazoratga 
olinganini bildiradi, CRPning kamayishi yallig‘lanish jarayonining 
susayganini ko‘rsatadi, lipid ko‘rsatkichlarining yaxshilanishi esa 
ateroskleroz xavfining kamayganini anglatadi. 

MUHOKAMA  
Mazkur tadqiqot natijalari qandli diabetni davolashda kompleks 

reabilitatsiya yondashuvining muhimligini aniq ko‘rsatib berdi, chunki 
ushbu kasallik faqat glyukoza almashinuvining buzilishi bilan 
cheklanmay, balki butun organizm tizimlariga ta’sir ko‘rsatadigan 
multifaktorli patologiya hisoblanadi, olingan natijalarga ko‘ra, faqat 
dori vositalari bilan davolash yetarli bo‘lmay, jismoniy, psixologik va 
funksional reabilitatsiya choralarini qo‘shish orqali ancha yuqori 

natijalarga erishish mumkinligi isbotlandi, ayniqsa neyropatik 
simptomlarning sezilarli kamayishi, yurak-qon tomir 
ko‘rsatkichlarining yaxshilanishi va metabolik nazoratning 
barqarorlashuvi kompleks yondashuvning samaradorligini ko‘rsatadi, 
tibbiy jihatdan bu yondashuv asoratlarning rivojlanishini sekinlashtiradi 
va ularning og‘irligini kamaytiradi, iqtisodiy jihatdan esa davolash 
xarajatlarini kamaytirib, kasallik bilan bog‘liq nogironlik va mehnatga 
layoqatsizlikni kamaytiradi, ijtimoiy jihatdan esa bemorlarning hayot 
sifatini yaxshilab, ularning jamiyatga moslashuvini oshiradi va 
psixologik holatini barqarorlashtiradi. 

XULOSA  

O‘tkazilgan tadqiqot natijalari shuni ko‘rsatdiki, 2-tip qandli diabet 
bilan og‘rigan bemorlarda kechki asoratlarni kamaytirish va umumiy 
holatni yaxshilashda kompleks reabilitatsiya modeli yuqori 
samaradorlikka ega bo‘lib, u metabolik nazoratni yaxshilaydi, nerv 
tizimi faoliyatini tiklaydi, yurak-qon tomir tizimi ko‘rsatkichlarini 
normallashtiradi va bemorlarning hayot sifatini sezilarli darajada 

oshiradi, shu bilan birga ushbu yondashuvni amaliyotga joriy etish 
orqali tibbiy yordam samaradorligini oshirish, iqtisodiy xarajatlarni 
kamaytirish va ijtimoiy moslashuvni yaxshilash mumkin bo‘lib, bu esa 
zamonaviy tibbiyotda kompleks yondashuvlarning muhimligini yana 
bir bor tasdiqlaydi.

